12 Reunion sobre seguridade e educacion viaria na Eurocidade Chaves-Verin

A localidade ourensana de Verin acolleu a 12 Reunién sobre Seguridade e Educacion Viaria, a
gue asistiron representantes das autoridades das forzas e corpos de seguridade portuguesas e
espanolas, responsables dos ambitos de seguridade e educacion viaria: Capitdn Soares da
Garda Nacional Republicana, Subcomisario Alves, da Policia de Seguridade Publica, Enxefieiro
Revivas, do gabinete de Proteccion Civil da Camara Municipal de Chaves, Paloma Esteban,
concelleira de Trafico de Verin, Dosinda Aguiar, coordinadora de Educacion Viaria de Ourense,
Emilio Morillo, sarxento da Policia Local de Verin, Fernando Castro, policia local de Verin,
Norberto Gonzalez Trigo, alférez da Garda Civil de Trafico de Verin, David Llorente, xefe
provincial de Trafico de Ourense e Ana Ladeiras do secretariado técnico da Eurocidade.

Devandita reunién permitiu sentar as bases para a realizacién dun proxecto conxunto nos
ambitos da educacioén e seguridade viaria, presentado por Fernando Castro, axente da Policia
Local de Verin. Como actividade prioritaria sinalouse a solicitude paralela, por parte dos
municipios de Chaves e Verin, da Carta Europea de Seguridade Viaria, co obxecto de adaptar
un compromiso formal para a adopcién de medidas e actividades, que derivan das suas
responsabilidades, a fin de alcanzar maiores progresos en materia de seguridade viaria.

Ademais, expuxéronse a realizacion das seguintes iniciativas: campanas de sensibilizacion nas
festas municipais -Feira dos Santos, en Chaves e Feira do Lazaro, en Verin-, impartir charlas
de educacion sobre seguridade viaria nos colexios -labor que xa se vén desempefiando en
ambas localidades-, a contratacién dun teatro destinado a nenos de Educacién Secundaria -por
parte da Direccion Xeral de Tréfico, para o proximo outono- ou a creacién dun Parque Infantil
de Seguridade Viaria na Eurocidade Chaves-Verin -co apoio da DXT, que achegaria o material
educativo-, e sobre a que os participantes mostraronse con moi boa predisposicion.

A Eurocidade propuxo a organizacion dunha semana dedicada & seguridade e educacion
viaria, idea moi ben acollida polos participantes. Neste sentido, o xefe da Direccién Provincial
de Trafico ofreceuse a organizar un simposio destinado a profesionais que traballan no ambito
da educacion viaria. lgualmente, previuse que se realicen sesiéns de intercambio de
experiencias entre os profesionais de devandito ambito. Durante a reunion, Fernando Castro
invitou aos seus homaologos en Portugal para que participen nas charlas que ofrece
actualmente nos centros educativos de Verin.

Asi mesmo, a Policia Local de Verin colaborara, de modo individual, nunha camparia de control
de motocicletas coa Garda Civil de Tréfico.




